
Hozirgi vaqtda epidemiologik vaziyatning insonlar ruhiy holatiga ta'siri boʻyicha turli 

mamlakatlarda ko`plab tadqiqotlar olib borilmoqda va hozirgi vaqtda bu juda dolzarb va 

ijtimoiy ahamiyatga ega hisoblanadi. 

COVID-19 pandemiyasi, global meqiyosdagi boshqa barcha salbiy jarayonlar singari, -

odamlarning umumiy ruhiy holatiga salbiy ta'sir koʻrsatdi va xavotirli buzilishlar, surunkali 

stress va boshqa reaktiv holatlarni keltirib chiqardi. Bu esa o`z navbatida psixoprofilaktika va 

aholining ruhiy salomatligi bilan shugʻullanuvchi tibbiyot xodimlari uchun yangi muammolarni 

keltirib chiqaradi. 

Adabiyotlar tahlili va metodologiya. 

Epidemiologik vaziyat va salbiy ruhiy holatlar oʻrtasidagi bogʻliqlikni koʻrsatadigan 

tadqiqotlar ilgari ham bir qator mutaxassislar tomonidan oʻtkazilgan. Ma’lumki, pandemiya 

rejimi bilan insonlardagi xavotirli buzilishlar, depressiya, travmadan keyingi stress buzilishi 

darajasining oshishi oʻrtasida bogʻliqlik bor. Bu odamlarning juda keng doirasini o`z ichiga 

oladi, ya`ni bevosita infektsiyani yuqtirganlar, kasal odamlar bilan ishlaydiganlar, 

bemorlarning qarindoshlari va boshqalar. Masalan, tadqiqotlar Ebola isitmasi infektsiyadan 

omon qolganlarda xavotirli buzilishlar va fobiyalarning oʻsishiga ta'sirini aniqladi [13; B.671-

691], tajovuzkorlik, shilqim fikrlar [14; B.12784-12791.], depressiya [11; B.11. 13; B.12784-

12791.], aybdorlik hissi [13; B.671-691], travmadan keyingi stress buzilishi [10; B.1-3] 

kabilarning ortishiga olib kelgan. Xuddi shunday holat quyidagilarda, H1N1 grippining xavotir 

[16; B.353-360.], shifokorlar orasida kuchli charchash [16; B. 353-360.] va stress kuchayishiga 

ta'siri; Yangi tugʻilgan chaqaloqlarning onalarida qoʻrquvning kuchayishiga Zika virusining 

ta'siri [5; B.1149-1151.]; SARSning stressning kuchayishiga ta'siri [7; B.15.], travmadan keyingi 

stress buzilishi [9; B.123-135] va xavotir kuchayishi [7; B.15.] aniqlangan. 

Muhokama. Aholining turli guruhlarini oʻrganish tufayli jamiyatning ijtimoiy-psixologik 

holatini baholash va keyinchalik olingan ma'lumotlardan psixologik yordam koʻrsatish uchun 

foydalanish mumkin. COVID-19 pandemiyasi turli ijtimoiy-psixologik oqibatlarga olib kelishi 

mumkin. Bundan tashqari, psixologiya fani va amaliyot uchun eng dolzarb masalalardan biri, 

karantin (xavotir, nazoratni yoʻqotish, vahima hurujlari, qoʻrquvlar, nevrotik buzilishlar, 

giyohvand moddalarni suiiste'mol qilish, tanqidiy fikrlash qobiliyatining pasayishi va 

"gʻayritabiiy" narsalarga ishonish; ijtimoiy institutlarga, hokimiyat organlariga, ommaviy 

axborot vositalariga va boshqalarga ishonchsizlik) tufayli izolyatsiya qilingan odamlarning 

ruhiy holati va xatti-harakatlari masalasi boʻlib qolmoqda. Albatta, bu muammo psixiatrning 

amaliy faoliyatida ruhiy yordam koʻrsatish yoʻnalishlarini aniqlash, psixoterapevtik va 

maslahat ishlarini qurishda e'tiborga olinishi kerak boʻlgan omillarni aniqlash uchun muhimdir. 

An'anaviy ravishda pandemiyaning odamlarning ruhiy holatiga ta'siri boʻyicha 

tadqiqotlarni bir necha toifalarga boʻlish mumkin: pandemiyaning xavf guruhiga kiruvchi 

odamlarga - COVID-19 bemorlari (masalan, tibbiyot xodimlari) bilan yaqin aloqada 

boʻlganlarga ta'siri , shuningdek, ayrim kasalliklarga chalingan va yordamga muhtoj boʻlgan 

odamlarga; pandemiyaning kasalliklari boʻlmagan va shartli ravishda sogʻlom guruhiga 

kiruvchi odamlarning ruhiy holatiga ta'sirini oʻrganish. 

Pandemiyaning xavf ostida boʻlgan shaxslarga ta'siri boʻyicha tadqiqotlar eng dolzarb va 

keng tarqalgan. Shunday qilib, hozirgi epidemiologik vaziyatda psixiatrik tashxisi boʻlgan 

shaxslarga muntazam ixtisoslashtirilgan yordam koʻrsatishda qiyinchiliklar yuzaga keldi. Chet 

el psixiatriyasida bu hodisa koʻpincha "qisman deprivatsiya sindromi" [6; B.12.] sifatida 

tavsiflanadi – ruhiy patologiyasi boʻlgan bemorlarda ijtimoiy, kognitiv va jismoniy faollikning 

pasayishi yoki toʻxtatilishi yoki stimulyatsiyasi kabilar. Bu sindromga ayniqsa o`smirlar, 

bemorlarning yaqin qarindoshlarir [6; B.15. 8; B.8. 17; B.580-585.] va ijtimoiy-tibbiy 

resurslarga muhtoj keksalar sezgir hisoblanadi. Oddiy kundalik faoliyatdagi keskin oʻzgarishlar 

bemorlarning oʻzlari uchun ham, ular yaqinlari uchun ham stressli hodisa boʻlishi mumkin, bu 

xavotirni kuchaytiradi va hissiy fonning pasayishiga olib keladi [3; B.922-931]. 

Tadqiqot maqsadi COVID-19 bilan kasallangan bemorlarning qarindoshlaridagi ruhiy 

kasalliklarning klinik xususiyatlarini oʻrganish va olingan ma`lumotlar asosida davolash va 

reabilitatsiya strategiyasini ishlab chiqish bo`ldi. 

Tadqiqot ob'ektlari sifatida 18 yoshdan 55 yoshgacha boʻlgan, COVID-19 bilan 

kasallangan bemorlarning qarindoshlari boʻlgan ruhiy kasallikka chalingan 120 nafar bemor 

tanlab olindi. Bemorlar 2020-2022-yillarda Shahar psixonevrologiya dispanseri, Shahar klinik 

psixiatrik shifoxonasi va Toshkent shahar Respublika psixiatriya klinikasida tibbiy koʻrikdan 

oʻtkazildi. Barcha tekshirilgan bemorlar 2 guruhga boʻlindi: 1-guruh - asosiy guruh, ruhiy 

kasalliklarga chalingan, COVID-19 ga chalingan bemorlarning qarindoshlari (n=75); 2-guruh – 

nazorat guruhi, qarindoshlarida COVID-19 boʻlmagan, ruhiy kasalliklari boʻlgan bemorlar 

(n=45). 

Tadqiqotda ishtirok etgan bemorlarning demografik maʼlumotlari, soʻnggi 14 kundagi 

jismoniy alomatlar, qarindoshlaridagi COVID -19 bilan kasallanish tarixi, COVID-19 bilan 

bogʻliq xavotirlar, virusga qarshi ehtiyot choralari va COVID-19 bilan bogʻliq qoʻshimcha 

maʼlumotlar toʻplangan. Tadqiqotda DASS depressiya shkalasi va IES-R travmatik hodisalar 

ta'siri shkalasi ham ishlatildi.  

Ushbu tadqiqotda hisobga olingan iIjtimoiy - demografik ko`rsatkichlar sifatida 

quyidagilar inobatga olindi: jins, yosh, bolalarning mavjudligi, oilaviy ahvol, talabalik holati, 

ishning mavjudligi yoki yoʻqligi.  

Natijalar. Respondentlarning jami 53,8 % da  virus tarqalishining psixologik ta'sirini 

oʻrtacha va ogʻir deb baholadi; 16,5% da oʻrtacha yoki ogʻir depressiya belgilari; 28,8% da 

oʻrtacha va ogʻir darajadagi xavotir belgilari va 8,1% da oʻrtacha va ogʻir darajadagi stress qayd 

etildi.  

Respondentlarning aksariyati kuniga 20-24 soatni uyda oʻtkazgan (84,7%); oila 

a'zolarining COVID-19 (75,2%) bilan kasallanishidan xavotirda; tibbiy ma'lumotlarning 

mavjudligidan qoniqish hosil qilgan (75,1%). Sogʻliqni saqlash boʻyicha dolzarb va aniq 

ma'lumotlar (davolanishlar, holatlar statistikasi va boshqalar) va maxsus ehtiyot choralari (qoʻl 

gigienasi, niqob kiyish) stress, xavotir va depressiyaning past darajalari bilan bogʻliq bo`ldi (P 

<0,05 ).  

Tadqiqotda qatnashgan erkaklar travmadan keyingi stress buzilish belgilarining 

shkalasida ayollarga qaraganda pastroq ball oldi (B = -0,20, 95%; CI: 0,35-0,05), lekin stress 

subshkalasi bo`yicha (B = 0,10, 95%; CI: 0,02-0,19), xavotir subshkalasi (B = 0,19; CI: 0,05-0,33) 

va depressiya subshkalasi (B = 0, 12; CI: 0,01-0,23) yuqoriroq ko`rsatkichlarga ega bo`ldi.  

Tadqiqot shuningdek, talaba maqomi va travmadan keyingi stress buzilishi belgilarining 

yuqori darajalari (B = 0,20; CI: 0,05-0,35), stress subshkalasi (B = 0,11; CI: 0,02 -0,19) va DASS 

xavotir subshkalasi (B = 0,16; CI: 0,02—0,30)oʻrtasida sezilarli bogʻliqliklar aniqladi. 

Ishlayotgan shaxslar guruhi bilan bunday aloqalar topilmadi. Shikastlanishdan keyingi stress 

buzilishi belgilarining ogʻirligi va depressiyaning yoshi, bolalari borligi, oilaviy ahvoli, ishning 

mavjudligi yoki yoʻqligi kabi boshqa ijtimoiy-demografik ko`rsatkichlar bilan bogʻliqligi 

aniqlanmadi. Tadqiqot shuningdek, COVID-19 haqida mavjud tibbiy ma'lumotlarining 

miqdoridan qoniqmaslik travmadan keyingi stress buzilish simptomlarining yuqori 

ko`rsatkichlari (B = 0,63; CI: 0,11-1,14) va stress subshkalasi (B = 0,32; CI: 0,02-0,62) bilan 

sezilarli darajada bogʻliqligini aniqladi. Sogʻligi tiklangan shaxslar sonining koʻpayishi haqidagi 

ma'lumot stress subshkalasi ko`rsatkichlarining past ballari bilan sezilarli darajada bogʻliqligi 

(B = -0,24; C I : -0,40-0,07) aniqlandi. 

Ta'kidlash joizki, ommaviy axborot vositalarida COVID-19 bilan bogʻliq turli 

masalalarning yoritilishi odamlarning ruhiy holatiga ta'sir qiluvchi muhim omil sifatida 

ta'kidlangan. Ommaviy axborot vositalari va internet resurslari mavjud epidemiologik 

vaziyatda ehtiyot choralari, oʻz-oʻziga yordam berish usullari, kasalliklar nisbati, kasal va 

tuzalgan odamlar va b. haqida ma'lumot olish imkonini beradi. Ommaviy axborot vositalarining 

odamlarning ruhiy holatiga ta'sirini oʻrganish ham juda dolzarbdir. 

Tadqiqotda shaxs turlarining klinik diagnostikasi shaxs oʻrganishning 

standartlashtirilgan multifaktorial usuli (SMOL) asosida yaratilgan 2004 yil L.N. Sobchik va V.P. 

Zaitsevlar tomonidan moslashtirilgan mini-mult qisqartirilgan versiyasi yordamida aniqlandi. 

1-jadval 

1-jadval 

Bemorlarning shaxs tiplari bo`yicha taqsimlanishi 

Tip lichnosti 

I guruh 

(n=75) 

II guruh 

(n=45) 

abs. % abs. % 

Astenik 2 2,7 0 0 

Psixastenik 6 8,0 3 6,7 

Shizoid 0 0 1 2,2 

Sikloid 4 5,3 2 4,4 

Epileptoid 3 4,0 5 11,1 

Isterik 5 5,7 11 24,4* 

Noturgʻun 45 60,0 13 31,1** 

Paranoik 0 0 1 2,2 

Konform 10 13,3 9 20,0 

Jami 75 100,0 45 100,0 

Eslatma: * - II guruh ma'lumotlariga nisbatan farqlar sezilarli (* - P<0,05;**-P<0,01); ^ - 

III guruh ma'lumotlariga nisbatan farqlar sezilarli (^-P<0,05; ^^^ - P<0,001) 

Noturgʻun shaxs tipining zaif tomoni - bu oʻyin-kulgiga boʻlgan ishtiyoq, onaning 

nazoratida bo`lishni xohlamaslik, bekorchilik istagi, boshqa odamning ta'siriga tez berilishga 

moyillik hisoblanadi. Shu bilan birga, noturgʻun shaxs turiga ega boʻlgan bemorlarning ulushi I 

guruh bemorlari orasida sezilarli darajada ko`proq boʻlib chiqdi (I guruh bemorlarining 60,0%; 

II guruh bemorlarining 31,1% (P1-2 <0,01) va 18,8% bemorlarning). 

Noturgʻun turdan farqli oʻlaroq, konform shaxs tipi vakillarining paydo boʻlish chastotasi 

guruhlararo farqlar qilmadi (guruhdagi bemorlarning 13,3 foizi). I; II guruhdagi bemorlarning 

20,0% (P1-2 >0,05). 

Oʻzga yuqori baho beruvchi, etakchilikka va diqqat markazida bo`lishga intilish bilan 

xarakterlanuvchi isterik shaxs turi II guruh bemorlariga xos bo`ldi (I guruh bemorlarining 

5,7%; II guruh bemorlarining 24,4% (P1-) 2 <0,05). 

Shunday qilib, aholi orasida ommaviy axborot vositalaridan foydalanish bilan kasallikka 

chalingan bemorlarning qarindoshlarida xavotir va depressiya namoyon boʻlishi oʻrtasidagi 

bogʻliqlik boʻyicha natijalar quyidagilarni ko`rsatdi. Soʻrovnomada respondentlar kuniga 

oʻrtacha necha soatni ommaviy axborot vositalarida oʻtkazishlarini va bu soatlarning qanchasi 

COVID-19 muammosiga bagʻishlanganligini koʻrsatdilar. Xavotirli buzilishlar va depressiv 

tendentsiyalarni aniqlash uchun kattalardagi fobiya ogʻirlik shkalasi (DSM-5 Severity-Measure-

For-Specific-Phobia-Adult-Scale) va salomatlik holati shkalasi (PHQ-4) ishlatilgan.  

Tadqiqot shuni koʻrsatdiki, kattalardagi fobiya belgilari, ommaviy axborot vositalaridan 

foydalanish vaqti va xavotir belgilari oʻrtasida toʻgʻridan-toʻgʻri bogʻliqlik bor (r = 0,25; P < 

0,001). Shuningdek, sogʻliq holati shkalasiga (PHQ-4) koʻra, ommaviy axborot vositalaridan 

foydalanish vaqti va xavotir belgilari (r = 0,20; p <0,001) va depressiya (r = 0,19; p <0,001) 

oʻrtasida toʻgʻridan-toʻgʻri bogʻliqlik aniqlandi. Shunday qilib, sub'ektlar COVID-19 bilan bogʻliq 

masalalar boʻyicha ommaviy axborot vositalarini oʻrganishga qancha vaqt ajratsalar, xavotir va 

depressiya belgilarining oʻrtacha koʻrsatkichlari shunchalik yuqori boʻlgan.  

Bundan tashqari, rasmiy hukumat yoki jamoat sogʻliqni saqlash veb-saytlaridan COVID-

19 haqida asosiy maʼlumot manbai sifatida foydalanishi haqida xabar bergan respondentlar -

bunday veb-saytlardan foydalanmagan respondentlarga qaraganda xavotir va depressiya 

alomatlarning umumiy darajasi ancha past boʻlgan. (PHQ-4: M = 4,08; SD = 3,12 ga nisbatan M 

= 4,42; SD = 3,40; F(1, 6076) = 5,53; p = 0,019). Biroq, rasmiy hukumat veb-saytlaridan 

foydalanuvchi respondentlar guruhi rasmiy veb-saytlardan foydalanmayotgan guruhga 

qaraganda (M = 10,29; SD = 6,96 va M = 9,52; SD = 6,88; F (1, 6176) = 13,56, p <0,001) fobiya 

darajasi yuqoriroq bo`ldi. Shuni ta'kidlash kerakki, hatto pandemiyadan oldin ham jismoniy 

kasallikdan qoʻrqishini ta'kidlagan respondentlar qoʻrquvni sezilarli darajada tez-tez bildirgan 

(M = 10,56 va M = 6,49; F (1, 5173) = 18,70; P <0,001) va pandemiyadan oldin hech qanday 

qoʻrquvga ega boʻlmagan respondentlarga qaraganda uzoqroq (M = 2,82 va M = 2,30 soat; F (1, 

5173) = 205,39; P <0,001) ommaviy axborot vositalaridan foydalanishgan. 

Xulosa. Pandemiya va u bilan bogʻliq omillarning odamlarning ruhiy holatiga ta'siri 

boʻyicha tadqiqot natijalarini sarhisob qilsak, psixologik holat va hatti-harakatlarning oʻzgarishi 

shartli ravishda sogʻlom odamlarda ham [15; B.51-66. 12; B.11-17], yaqin qarindoshlarida 

infenktsiya bilan kasallangan odamlar orasida ham muammolar yuzaga kelishi mumkin ekan. 

Bu oʻzgarishlar asosan xavotirli buzilishlar va depressiyaning kuchayishi shaklida namoyon 

boʻladi. Bundan tashqari, bu koʻrsatkichlar jins va yosh kabi xarakteristik xususiyatlardan qat'i 

nazar, juda aniq boʻlib chiqdi. Shunisi e'tiborga loyiqki, yaqinlarida kasallik aniqlangan 

bemorlarda asosan xavotirli buzilishlar, depressiya va boshqa ruhiy buzilishlarning namoyon 

boʻlishi COVID-19 haqida ma'lumotlarning etarli emasligi, shuningdek, ijtimoiy tarmoqlar yoki 

ommaviy axborot vositalaridan psixologik yordamning etishmasligi bilan bogʻliq, yaqinlarida 

kasallik aniqlanmagan odamlar orasida esa bunday emas, tibbiyot bilan bogʻliq , xavotir 

darajasi, qoʻrquv va umuman ruhiy taranglik, aksincha, ommaviy axborot vositalaridan 

foydalanish bilan bogʻliq boʻlib chiqdi. Olingan ma'lumotlar COVID-19 mavzusi ommaviy 

axborot vositalarida faol muhokama qilinishi, koronavirus infektsiyasi haqida yangi 

ma'lumotlarning muntazam ravishda e'lon qilinishi bilan bogʻliq boʻlishi mumkin, bu 

ishonchsizlik, tashvish va infektsiyadan qoʻrqish hissini keltirib chiqarishi mumkin. Bundan 

tashqari, tadqiqot shuni koʻrsatadiki, ijtimoiy tarmoqlarda COVID-19 haqidagi soxta 

ma'lumotlar keng tarqalgan, bu ishonchli ma'lumotlarga qaraganda osonroq tarqaladi [1; B.28-

39. 4; B.922-931]. Shuningdek, shaxsiy xavotirning yuqori darajasi ularning tashvishlarini 

engillashtirish uchun ommaviy axborot vositalarida COVID-19 haqida ma'lumotni 

koʻpaytirishga yordam berishi mumkinligini ta'kidlash mumkin. Turli ommaviy axborot 

vositalaridan emas, balki rasmiy manbalardan yoki tibbiyot xodimlaridan olingan eng dolzarb 

va aniq tibbiy ma'lumotlar (infektsiyani davolash va oldini olish usullari toʻgʻrisida, holatlar 

statistikasi) kasallik darajasini pasaytirishga yordam beradi deb taxmin qilishimiz mumkin. 

Salbiy his-tuygʻular, xavotir va stress, hissiy fonning pasayishi bilan kurashishning muhim 

omillaridan biri bu hissiy intellektning yuqori darajada rivojlanishi, ya'ni oʻzining va 

boshqalarning his-tuygʻularini tushunish va ularni boshqarish qobiliyatidir [2; B.55-63]. 

Shunday qilib, pandemiya davridagi odamlarning ruhiy holati va hissiy intellekt oʻrtasidagi 

bogʻliqlikni oʻrganish keyingi tadqiqotlar uchun yoʻnalishlardan biri boʻlishi mumkin. Tadqiqot 

natijalarni tahlil qilib, shuni ta'kidlaymizki, epidemiologik vaziyat, shaxsiy xususiyatlar, 

ommaviy axborot vositalarining ta'siri va respondentlarning psixologik holati oʻrtasidagi 

bogʻliqlik aniqlandi. Olingan ma'lumotlar yuqori amaliy ahamiyatga ega, chunki ular COVID-19 

pandemiyasi davrida aholining zaif qatlamlari uchun ham, shartli me'yorlar guruhiga kiruvchi 

shaxslar uchun ham ruhiy salomatlikni yaxshilash boʻyicha psixologik tavsiyalarni ishlab 

chiqishda foydalanish mumkin. Yuqorida tavsiflangan omillarni hisobga olish asosidagi 

konsultativ ish xavotir, stress, depressiya belgilari va boshqalar darajasini pasaytirishda 

sezilarli natijalar berishi mumkin. Shuningdek, olingan ma'lumotlar ushbu sohada keyingi 

tadqiqotlar uchun istiqbollarni ochib, olingan natijalarni tekshirishni taqozo etadi. 

